
Uqalimaariuqsaniq | Level 10
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 10      
Text type: Non-fiction
Subjects/themes: Arctic animals in winter, subnivean zone, adaptations, hibernation 
Key features: added facts in Did You Know? boxes, glossary

ᐅᑭᐅᖅ ᐱᔭᕆᐊᑐᒍᓐᓇᖅᑐᖅ ᐆᒪᔪᕐᓄᑦ.

ᓂᓪᓚᓱᑦᑎᓪᓗᒍ ᐊᓄᕆᑎᓪᓗᒍᓗ, ᐆᒪᔪᑦ ᓂᕆᓂᖅᓴᐅᖃᑦᑕᕆᐊᓖᑦ 
ᐅᑭᐅᒃᑯᑦ ᐅᖅᑰᓂᐊᕐᖓᑕ. ᑭᓯᐊᓂ ᐊᐳᑦ ᐱᔭᕆᐊᑐᒃᑲᐃᓲᖅ 

ᐆᒪᔪᑦ ᓂᕿᑦᓴᖅᓯᐅᖅᑎᓪᓗᒋᑦ ᓇᒧᙶᔭᖅᑎᓪᓗᒋᓪᓗ.

ᐅᑭᐅᑦ ᐅᑭᐅᖅᑕᖅᑐᒥ ᐱᔭᕆᐊᑐᔪᖅᓯᐅᕐᓇᕐᓂᖅᓴᐃᑦ ᐆᒪᔪᕐᓄᑦ. 
ᐱᔾᔪᑕᐅᔪᖅ ᐅᑭᐅᖅᑕᖅᑐᒥ ᐅᑭᐅᑦ ᓂᓪᓚᓱᓲᖑᒻᒪᑦ 

ᐊᑯᓂᐅᓂᖅᓴᐅᓪᓗᓂᓗ ᐊᓯᖏᑕ ᓄᓇᐃᑦ.

ᐅᑭᐅᖅᑕᖅᑐᒥ ᐆᒪᔪᑦ ᐊᔾᔨᒌᙱᑦᑐᕐᓂᒃ ᐊᓐᓇᓲᑦ ᐅᑭᐅᒃᑯᑦ.

ᐃᓚᖏᑦ ᐆᒪᔪᑦ ᓲᕐᓗ ᓂᕐᓖᑦ, 
ᐅᑭᐊᑦᓵᒃᑯᑦ ᐅᑎᓲᑦ ᖃᓪᓗᓈᓄᑦ ᓂᓪᓚᓱᑦᑐᒦᓐᓂᐊᙱᓐᓇᒥᒃ 

ᐅᑭᐅᒃᑯᑦ.

ᐊᓯᖏᑦ ᐆᒪᔪᑦ ᓲᕐᓗ ᓯᒃᓰᑦ, ᐅᑮᓲᑦ. ᐳᓪᓚᕕᒻᒥᓃᓲᑦ 
ᕿᑲᑐᐃᓐᓇᖅᓱᑎᒃ ᐅᑭᐅᖑᓂᖓᓂ. ᐆᒻᒪᑎᖏᑕ ᑎᓪᓕᕐᓂᖏᑦ 

ᓱᒃᑲᐃᓪᓕᓲᑦ, ᑎᒥᖓᑕᓗ ᐆᓇᕐᓂᖏᑦ ᓂᓪᓕᕚᓪᓕᓲᑦ.

ᖃᐅᔨᒪᕕᑦ?

ᐊᕕᙵᐃᑦ ᐊᒥᐊᖏᑦ 
ᐊᓯᔾᔨᓲᑦ ᐅᑭᐅᒃᑯᑦ. 
ᖃᑯᖅᓯᓲᑦ ᖁᑳᑦᑐᑦ 
ᐊᐳᒻᒧᑦ ᐊᕙᑎᖏᓐᓂ.

ᐊᒥᓱᑦ ᐅᑭᐅᖅᑕᖅᑐᒥ ᐆᒪᔪᑦ ᐊᐅᓪᓛᒍᓐᓇᖏᒻᒪᑕ 
ᐅᑮᓗᑎᓪᓘᓐᓃᑦ ᐅᑭᐅᒃᑯᑦ. ᓱᖏᐅᑎᓲᑦ ᕿᑲᑐᐃᓐᓇᖅᑎᐅᓇᑎᒃ 

ᐅᑭᐅᖅᑕᖅᑑᑉ ᓄᓇᖓᓂ ᐅᑭᐅᓕᒫᖅ.

ᐊᒥᓱᑦ ᒥᑭᓂᖅᓴᐃᑦ ᐆᒪᔪᑦ ᓲᕐᓗ ᐊᕕᙵᐃᑦ, 
ᐅᑮᓲᑦ ᓇᔪᕈᒥᓇᖅᑐᒥ. ᐊᐳᑎᐅᑉ ᐊᑖᓅᓲᑦ!

ᐅᑭᐅᒃᑯᑦ ᑕᑯᙱᒃᑲᓗᐊᕈᕕᒋᑦ ᑕᒪᒃᑯᐊ ᐆᒪᔪᕋᓛᑦ 
ᐊᐅᓚᔭᓲᑦ ᑕᕐᕆᓯᒪᓪᓗᑎᒃ, ᓲᕐᓗ ᕿᐱᑦᓯᒪᔪᑦ ᐊᐳᒻᒧᑦ.

ᖃᐅᔨᒪᕕᑦ?

ᐊᖏᔪᑦ ᐆᒪᔪᑦ 
ᐅᖅᑰᒍᓐᓇᕐᒥᔪᑦ 
ᐊᐳᑎᐅᑉ ᐊᑖᓅᖅᑲᑕ. 
ᓲᕐᓗ ᓇᓄᐃᑦ 
ᐊᒡᒐᑦᓱᑎᒃ ᓯᑎᓕᐅᓲᑦ 
ᕿᑐᕐᖏᕕᑦᓴᕐᒥᓐᓂᒃ.

ᐊᐳᑎᐅᑉ ᐃᑭᐊᖕᒐ ᑕᐃᔭᐅᓲᖅ ᓄᓇᐅᑉ ᖁᓛ . 
ᑕᒫᓂ ᐆᒪᔪᕋᓛᑦ ᐅᖅᑰᓲᑦ, ᓂᕿᑦᓴᖃᓲᑦ ᐊᒻᒪᓗ 

ᐅᖅᑯᐊᓂᓕᒻᒦᓲᑦ ᐊᓄᕆᒦᙱᑦᓱᑎᒃ.

ᖃᓄᖅ ᑕᒪᓐᓇ ᐃᓂᑖᓲᖑᕙ ᐊᐳᑎᐅᑉ ᐊᑖᓂ?

ᐊᐳᑎᖃᑦᓯᐊᓕᖅᑲᑦ ᓄᓇᒥ, ᐆᓇᕐᓂᖓ ᓄᓇᐅᑉ 
ᐊᐳᒻᒥᒃ ᐊᐅᑦᑎᑦᓯᓲᖅ. ᑕᒪᓐᓇ ᐊᐅᑦᑐᖅ ᐱᕕᑖᖅᑎᑦᓯᓲᖅ 

ᐊᓂᖅᓵᖅᑐᕋᑦᓴᕐᒥᒃ ᐊᑯᓐᓂᖓᓂ. ᐃᓂᑖᖑᔪᖅ 
ᐆᒪᔪᕋᓛᕐᓄᑦ ᓇᔪᖅᑕᐅᓯᓲᖅ ᐊᐅᓚᕕᑦᓯᐅᑦᓱᓂᓗ.

ᖃᐅᔨᒪᕕᑦ?

ᐊᐳᑎᐊᑉ ᐃᑭᐅᖕᒐᓂ, 
ᐊᕕᖖᒐᐃᑦ ᓂᕆᓲᑦ 
ᓂᖖᒍᔪᐊᓗᓐᓂᒃ, ᓲᕐᓗ 
ᐸᓂᖅᑐᑦ ᐊᕚᓚᕿᐊᑦ, 
ᐊᓱᐃᓪᓛᒃ ᑭᒍᑎᒥᓂᒃ 
ᓱᕋᓚᑦᓯᒐᔪᓲᑦ.

ᑕᒪᒃᑯᐊ ᐆᒪᔪᕋᓛᑦ ᓱᓪᓗᑯᑖᓕᐅᓲᑦ 
ᐳᒃᑭᑦᑐᕐᓂᒃ ᓇᔪᕐᓂᐊᖅᑕᕐᒥᓐᓂᒃ ᐊᐳᑎᐅᑉ ᐊᑖᓂ. 

ᓱᓪᓗᑯᑖᑦ ᐆᒪᔪᕐᓂᒃ ᐅᖅᑰᑎᑦᓯᓲᑦ 
ᐊᐅᓚᔭᕋᑦᑎᑦᓯᑦᓱᑎᓪᓗ ᑕᑯᔭᐅᙱᓪᓗᑎᒃ ᐊᖑᓇᓱᑦᑎᓄᑦ.

ᐅᑲᓖᑦ ᐳᓪᓚᕝᕕᓕᐅᓲᑦ ᓄᓇᒥ ᐃᔨᕐᕕᑦᓴᕐᓂᓪᓗ 
ᐅᔭᖅᑲᑦ ᐊᑯᓐᓂᖏᓐᓂ, ᐊᐳᑎᐅᓪᓗ ᒪᐅᔭᐅᓂᖏᓐᓂ. 

ᑕᑯᔭᐅᒍᓐᓇᖅᑐᑦ ᐹᖏᓐᓂ ᓱᓪᓗᑯᑖᑦ ᐃᔨᕐᕕᖏᑕᓗ, ᑕᒧᐊᔪᑦ 
ᐃᕕᑦᓱᒃᑲᓂᒃ ᐊᕚᓚᕿᐊᓂᓪᓗ. ᐸᖓᓕᑦᓯᓴᐅᖅᑐᕈᓐᓇᖅᑐᑦ 

ᐊᑦᑕᓇᖅᑐᒨᕈᑎᒃ.

ᐊᓯᖏᑦ ᐆᒪᔪᑦ ᐊᐳᑎᐅᑉ ᖄᖓᓃᓲᑦ ᐅᑭᐅᒃᑯᑦ. 
ᐅᑭᐊᒃᑯᑦ ᒥᖅᑯᖏᑦ ᑐᕐᕈᓯᓲᑦ ᐅᖅᑰᔾᔪᑎᑦᓴᖏᓐᓂᒃ.

ᐃᓚᖏᑦ ᑕᒪᒃᑯᐊ ᐆᒪᔪᑦ, ᓲᕐᓗ ᑎᕆᒐᓐᓂᐊᑦ, ᐊᖑᓇᓱᑦᑏᑦ. 
ᕿᓂᓲᑦ ᐊᕕᙵᕐᓂᒃ, ᐅᑲᓕᕐᓂᒃ ᐊᓯᖏᓐᓂᓪᓗ 

ᐆᒪᔪᕋᓛᖑᓂᖅᓴᓂᒃ ᐃᔨᖅᓯᒪᔪᓂᒃ ᐊᐳᑎᐅᑉ ᐊᑖᓂ.

ᐊᓯᖏᓐᓂᒃ ᐅᑭᐅᖅᑕᖅᑐᒥᐅᑕᕐᓂᒃ ᐆᒪᔪᕐᓂᒃ 
ᐃᖅᑲᐃᕖᑦ? ᖃᓄᕐᓕ ᓱᖏᐅᑎᓯᒪᕙᑦ ᑕᒫᓂᒥᐅᖑᖃᑕᐅᒋᐊᖅ 

ᐅᑭᐅᖅᑕᖅᑐᒥ?

ᐊᐳᑎᐅᑉ ᐊᑖᓂᒥᐅᖑᕚᑦ, ᐃᓗᓂ, ᐅᕝᕙᓗ ᓄᓇᒥᐅᖑᕚᑦ? 
ᓱᖏᐅᑎᓯᒪᕚᑦ ᖄᖓᓂᒥᐅᖑᓂᕐᒥᒃ, ᐊᓄᕆᒧᑦ ᐊᒡᒍᕋᖅᓱᑎᒃ ᐊᒻᒪᓗ 

ᓂᓪᓚᓱᑦᑐᐊᓗᒻᒥ ᐅᑭᐅᖅᑕᖅᑑᑉ ᐅᑭᐅᖏᓐᓂ?

ᐅᖃᐅᓰᑦ ᑐᑭᖏᑦ

ᐅᑮᔪᖅ: ᐅᑭᐅᒃᑯᑦ ᓄᖅᑲᖓᔪᑦ (ᓲᕐᓗ ᓯᓂᒃᑐᑐᑦ).

ᓄᓇᐅᑉ ᖁᓛ: ᐊᐳᑎᐅᑉ ᐊᑖᓂ.

ᓱᖏᐅᑎᔪᖅ: ᑕᒪᐅᖓ ᓄᑖᕐᒧᑦ ᐃᓚᒋᓕᐅᑎᑐᐃᓐᓇᖅᑐᖅ.

ᖁᑳᑦᑐᖅ: ᐃᔨᖅᑐᖅ ᐃᓚᒋᓕᐅᑎᔪᖅ ᐊᕙᑎᒥᓐᓄᑦ.

ᐅᖃᐅᓰᑦ ᑐᑭᖏᑦ

ᐅᑮᔪᖅ: ᐅᑭᐅᒃᑯᑦ ᓄᖅᑲᖓᔪᑦ (ᓲᕐᓗ ᓯᓂᒃᑐᑐᑦ).

ᓄᓇᐅᑉ ᖁᓛ: ᐊᐳᑎᐅᑉ ᐊᑖᓂ.

ᓱᖏᐅᑎᔪᖅ: ᑕᒪᐅᖓ ᓄᑖᕐᒧᑦ ᐃᓚᒋᓕᐅᑎᑐᐃᓐᓇᖅᑐᖅ.

ᖁᑳᑦᑐᖅ: ᐃᔨᖅᑐᖅ ᐃᓚᒋᓕᐅᑎᔪᖅ ᐊᕙᑎᒥᓐᓄᑦ.

ᐆᒪᔪᑦ ᐃᓚᖏᑦ ᐅᑭᐅᖅᑕᖅᑐᒥ ᐆᒪᓲᖑᒻᒪᑕ 
ᐊᐳᑎᐅᑉ ᐊᑖᓂ ᐅᑭᐅᒃᑯᑦ! ᐅᖃᓕᒫᕆᑦ 

ᖃᓄᐃᑦᑑᒻᒪᖔᑦ ᐃᓅᓯᖅ ᐊᐳᑎᐅᑉ ᐊᑖᓂ.


